
लक्की मेहता | लुधियाना   
समर न्यूज 

शहर में पेयजल आपूर्ति को बेहतर 
बनाने के लिए नगर निगम ने एक और 
कदम बढ़ाया है। डिप्टी मेयर प्रिंस जौहर 
ने मंगलवार को शिमलापुरी के वार्ड 
नंबर 40 स्थित पुरी किरयाना स्टोर 
वाली गली में 25 एचपी क्षमता वाले 
नए ट्यूबवेल लगाने के प्रोजेक्ट का 
शुभारंभ किया। करीब 12.50 लाख 
रुपये की लागत से लगाए जा रहे इस 
ट्यूबवेल का निर्माण काउंसलर कोटे से 
कराया जा रहा है। उद्घाटन के दौरान 
डिप्टी मेयर ने अधिकारियों को निर्देश 
दिए कि परियोजना को तय समय में 

पूरा कर लोगों को जल्द से जल्द बेहतर 
पेयजल सुविधा उपलब्ध कराई जाए।
प्रिंस जौहर ने कहा कि क्षेत्र के लोगों की 
लंबे समय से नई ट्यूबवेल की मांग थी। 
इस परियोजना के पूरा होने के बाद वार्ड 
नंबर 40 के साथ-साथ वार्ड नंबर 39 
के निवासियों को भी पर्याप्त और सुचारु 
पेयजल आपूर्ति का लाभ मिलेगा। 
  इस अवसर पर मनजीत कौर, 
धर्मवीर सिंह, परमजीत सिंह, उर्मिला 
पुरी, सुखदेव सिंह सैनी, गुरमीत कौर, 
धर्मेंद्र सिंह, रणजीत सिंह, गुरविंदर 
सिंह, परमिंदर सिंह, चरणजीत कौर, 
ज्योति रानी, दलीप कौर, जसवीर कौर, 
अवतार, जतिन, राजू, गिफ्टी, कुलजीत 
सहित बड़ी संख्या में लोग मौजूद रहे।

लक्की मेहता | लुधियाना   
समर न्यूज 

नगर निगम के सीनियर डिप्टी मेयर 
राकेश पराशर और जोनल कमिश्नर 
नीरज जैन ने मंगलवार को शिंगार 
सिनेमा के निकट स्थित नगर निगम 
जोन-बी कार्यालय में प्रॉपर्टी टैक्स की 
बकाया राशि की वसूली में तेजी लाने के 
लिए समीक्षा बैठक की। 
  बैठक में प्रॉपर्टी टैक्स शाखा के 
सुपरिंटेंडेंट और इंस्पेक्टर मौजूद रहे। 
अधिकारियों को निर्देश दिए गए कि 
हाल ही में कर्मचारियों की बीएलओ के 
रूप में ड्यूटी लगने के कारण लंबित 
पड़े प्रॉपर्टी ओनरशिप परिवर्तन, टीएस-

1आवेदन और अन्य मामलों का जल्द 
निपटारा किया जाए। सीनियर डिप्टी 
मेयर राकेश प्रशार ने अधिकारियों 
को नियमित रूप से फील्ड में जाकर 
बकाया टैक्स की वसूली तेज करने 
के निर्देश दिए। उन्होंने शहरवासियों 
से समय पर प्रॉपर्टी टैक्स जमा करने 
की अपील करते हुए कहा कि टैक्स से 
मिलने वाली राशि का उपयोग शहर में 
बुनियादी सुविधाएं उपलब्ध कराने और 
विकास कार्यों पर किया जाता है। 
  उन्होंने नागरिकों से अपील की कि वे 
वित्त वर्ष 2026-27 का लंबित प्रॉपर्टी 
टैक्स 30 सितंबर तक जमा कर 10 
प्रतिशत रिबेट का लाभ उठाएं और बाद 
में लगने वाले जुर्माने से बचें।

लक्की भट्टी | लुधियाना   
समर न्यूज 

स्वस्थ पर्यावरण ही बच्चों के सुरक्षित, 
स्वस्थ और उज्ज्वल भविष्य की 
मजबूत नींव है। इसी संदेश को जन-
जन तक पहुंचाने के उद्देश्य से आस 
अहसास एनजीओ द्वारा ग्यासपुरा 
की प्रीतम कॉलोनी में एक व्यापक 
पौधारोपण अभियान आयोजित किया 
गया। इस अवसर पर पंजाब बाल 
अधिकार आयोग की वाइस चेयरपर्सन 
गुनजीत रुचि बावा मुख्य अतिथि के 
रूप में शामिल हुईं। 
  स्थानीय निवासियों, महिलाओं 
और बच्चों की सक्रिय भागीदारी से 
300 से अधिक पौधे लगाए गए। 
इस पहल का मुख्य उद्देश्य लोगों में 
पर्यावरण संरक्षण के प्रति जिम्मेदारी 
की भावना विकसित करना तथा 
स्वच्छ वातावरण, शुद्ध हवा और 
टिकाऊ जीवनशैली के महत्व के प्रति 
जागरूकता फैलाना था। अभियान में 
शामिल लोगों ने उत्साहपूर्वक पौधे 
लगाए और उनकी नियमित देखभाल 

करने का संकल्प भी लिया। उन्होंने 
कहा कि आज लगाया गया प्रत्येक 
पौधा आने वाली पीढ़ियों के लिए एक 
अनमोल उपहार है। 
   गुनजीत रुचि बावा ने कहा कि प्रत्येक 
बच्चे को स्वच्छ, सुरक्षित और स्वस्थ 
वातावरण में जीवन जीने का अधिकार 
है। उन्होंने कहा कि पौधारोपण केवल 
एक पर्यावरणीय गतिविधि नहीं, बल्कि 
आने वाली पीढ़ियों से किया गया एक 
वादा है। उन्होंने कहा कि माताएं और 
महिलाएं बच्चों में प्रकृति के प्रति प्रेम 
और पर्यावरण संरक्षण के संस्कार 
विकसित करने में महत्वपूर्ण भूमिका 
निभाती हैं। उन्होंने नागरिकों से अपील 
की कि प्रत्येक परिवार हर वर्ष कम 
से कम एक पौधा अवश्य लगाए 

और उसकी देखभाल को अपनी 
सामाजिक जिम्मेदारी समझे। आस 
अहसास एनजीओ के प्रतिनिधियों 
ने कहा कि संस्था भविष्य में भी 
पर्यावरण संरक्षण, बाल अधिकारों 
और सामाजिक जागरूकता से जुड़े 
ऐसे अभियान लगातार चलाती रहेगी। 
  इस अवसर पर स्थानीय निवासी ठाकुर 
बंटी पठानिया, संतोष कुमार, अशोक 
कुमार झा, सूरज, शांति देवी, अनिल 
कुमार, मदन रावत, हैप्पी, विक्रांत 
पठानिया, राम सेवक, पूनम देवी सहित 
बड़ी संख्या में महिलाएं, युवा और बच्चे 
उपस्थित रहे। अभियान के दौरान सभी 
ने पर्यावरण संरक्षण के लिए मिलकर 
कार्य करने तथा लगाए गए पौधों को वृक्ष 
बनाने का संकल्प भी लिया।

स्वस्थ पर य्ावरण ही बच्चों के भविष्य की नींव: गनुजीत
एनजीओ ने ग्यासपुरा में 300 से अधिक पौधे लगाकर दिया पर्यावरण संरक्षण का संदेश

दलजीत विक्की | लुधियाना   
समर न्यूज 

पंजाबी अटायर (पहरावा)में सजी 
हर मुटियार की अपनी ही अलग 
टौहर थी। कईयों ने पंजाबी सूट पर 
फुलकारी भी ओढी हुई थी। हाथों में 
मेहंदी, बांहां में खनकती चूड़ियों व 
बालों में परांदा ने उनके सोलह श्रृंगार 
में चार चांद लगा दिए। 
  पंजाबी संस्कृति की ये झलक 
रविवार को मिली होटल इंपीरियल 
में आयोजित तीज सेलिब्रेशन में, 
जिसे वसुधा और अदिति ने होस्ट 
किया। पंजाबी पहरावे में सजी 
मुटियारों ने गिद्दा डाला और बोलियां 
गाकर पंजाबी संस्कृति को पेश 
किया। उन्होंने तीज पर आधारित 
पारंपरिक गीत भी गए। इस दौरान 
मुटियारों ने पंजाबी गीतों की धुनों 
पर रैंपवॉक भी किया, और अपनी 
बेहतरीन परफार्मेंस के दम पर कई 
तरह के टाइटल जीते। इस कायर्क्र म 
में महिलाओं ने तंबोला खेलकर कई 
ईनाम जीते। तीज कार्यक्र म की होस्ट 

वसुधा और अदिति ने कहा कि पंजाब 
के विरसे की जड़ें बहुत गहरी हैं। तीज 
का त्योहार भी उसका हिस्सा है। यह 
सिर्फ एक त्योहार नहीं बल्कि ये हमारी 
पंजाब की समृद्ध संस्कृति का प्रतीक 
और बहन-बेटियों के मिलन का पर्व 
है। इस तरह के प्रोग्रामों से हम अपनी 

सांस्कृतिक जड़ों से जुड़े रहते हैं और 
नई पीढ़ी को भी अपनी संस्कृति से 
जोड़े रखने में मदद मिलती है। उन्होंने 
कहा कि सभी महिलाओं ने तीज 
सेलिब्रेशन को खूब इंज्वाय किया। 
उन्होंने कामना की कि हमारा पंजाब 
यूं ही हसदा ते वसदा रहे।

लक्की भट्टी | लुधियाना   
समर न्यूज 

सावन के प्रथम सोमवार के पावन 
अवसर पर डिस्ट्रिक्ट टैक्सेशन बार 
एसोसिएशन की ओर से महा रुद्राभिषेक 
का आयोजन किया गया। कार्यक्रम 
वकील भाईचारे की सुख-समृद्धि, 
उत्तम स्वास्थ्य एवं न्याय व्यवस्था में 
सफलता की कामना के लिए आयोजित 
किया गया। 
  भोले बाबा का विधि-विधान से 
रुद्राभिषेक कराने के लिए चहेला से 
विशेष रूप से पंडित जी आमंत्रित 
किए गए। इस दौरान वकील भाईचारे 
ने भगवान शिव से सभी अधिवक्ताओं, 
उनके परिवारों तथा समाज के कल्याण, 
शांति और समृद्धि की प्रार्थना की। उन्होंने 

कहा कि सावन का महीना भगवान शिव 
की आराधना का विशेष पर्व है और 
ऐसे धार्मिक आयोजनों से आपसी प्रेम, 
भाईचारा और आध्यात्मिक ऊर्जा को 
बढ़ावा मिलता है। 
  एसोसिएशन के पदाधिकारी एवं 
सदस्य बड़ी संख्या में मौजूद रहे, जिनमें 
एडवोकेट साकेत गर्ग, रमेश शर्मा, राकेश 
अरोड़ा, गौतम भल्ला, ओ.पी. मिगलानी, 
संजय तलवार, सुनील शर्मा, मोहिंदर 
ग्रोवर, विवेक बजाज, प्रिंस विवेक, 
सुतीक्षण टंडन, जसविंदर सिंह,अशोक 
वाधेरा,मुनीश कौर,करण चावला, वरिंदर 
शर्मा,ए.एस. बग्गा,विकरम कपूर,विशाल 
मेहता, निशु कोचर, संजीव लाडवाल, 
गौरव अरोड़ा,अमन मारिया, रजनीश 
डोडा, रजनीश डोडा, शुभम जैन, रवि 
और अन्य मौजूद रहे।

डिस्ट्रिक्ट टैक्सेशन बार एसो. ने कराया 
महारुद्राभिषेक, सुख-समृद्धि की कामना

12.50 लाख से लगेगा 25 एचपी ट्यूबवेल30 सितंबर तक प्रॉपर्टी टैक्स देने पर रिबेट

सावन चढ़ेया तीया ंआईंया,ं पिप्पला ंद ेनाल पींघा पाईयां
तीज कार्यक्रम में पंजाबी पहरावे में सजी मुटियारों ने पेश की पंजाबी संस्कृति की झलक

अर्शदीप सिंह भट्टी | लुधियाना   
समर न्यूज 

विधायक राजिंदर पाल कौर छीना ने 
लुधियाना दक्षिण विधानसभा क्षेत्र 
के वार्ड नंबर 35 में ढाबा-लोहारा 
रोड पर ढाबा से स्टार पब्लिक 
स्कूल तक करीब 2 करोड़ रुपये 
की लागत से बनने वाली आधुनिक 
आरएमसी सड़क का शुभारंभ 
किया। उन्होंने कहा कि मुख्यमंत्री 
भगवंत सिंह मान के नेतृत्व में 
पंजाब सरकार बिना किसी भेदभाव 
के विकास कार्य करवा रही है। 
  इस सड़क के निर्माण से हजारों 
लोगों और स्कूली विद्यार्थियों को 
बेहतर व सुरक्षित आवागमन की 
सुविधा मिलेगी। पार्षद जगदेव सिंह 
धुन्ना ने इसे क्षेत्र की लंबे समय से 
लंबित मांग बताते हुए विधायक का 
आभार जताया। उद्घाटन समारोह 
में बड़ी संख्या में स्थानीय निवासी 
उपस्थित रहे।

आरएमसी सड़क 
का विधायक ने 
किया शुभारंभ

73 हजार रुपये की कथित ठगी से था दवा कारोबारी परेशान, ढोंगी बाबा समेत चार लोग गिरफ्तार
थाने के शौचालय में कारोबारी ने लगाई आग, मौत

धर्मेंद्र सिंह | खन्ना   
समर न्यूज 

खन्ना के थाना सिटी-1 में  एक 
दर्दनाक घटना सामने आई, जहां 
लुधियाना के दवा कारोबारी गोबिंद 
सिंह ने  थाने के शौचालय में खुद 
पर पेट्रोल छिड़ककर आग लगा ली। 
  गंभीर रूप से झुलसने के कारण 
उसकी मौत हो गई। मृतक लुधियाना 
के गिल रोड स्थित ईशर सिंह नगर 
का रहने वाला था और आर्थिक तंगी 
से जूझ रहा था। पुलिस के अनुसार 
गोबिंद सिंह ने खन्ना के ललहेड़ी रोड 

निवासी कथित 
बाबा चरणदास 
पर तंत्र-मंत्र के 
नाम पर 73 
हजार रुपये 
ठगने का आरोप 
लगाया था। 

   आरोप है कि बाबा ने किस्मत 
बदलने और कारोबार में लाभ 
दिलाने का झांसा देकर उससे रकम 
ली थी। बाद में केवल 20 हजार 
रुपये लौटाए गए, जबकि शेष 53 
हजार रुपये वापस नहीं किए गए। 
मृतक ने यह भी आरोप लगाया था 

कि पैसे मांगने पर उसे बाबा और 
उसके साथियों द्वारा धमकाया जा रहा 
था। इसी संबंध में गोबिंद सिंह ने 
थाना सिटी-1 में लिखित शिकायत 
दी थी, जिसमें उसने यह भी उल्लेख 
किया था कि यदि उसके साथ कोई 
अनहोनी होती है तो उसके लिए 
संबंधित लोग जिम्मेदार होंगे। 
  शिकायत पर कार्रवाई के तहत 
सोमवार को दोनों पक्षों को थाने 
बुलाया गया था। इस दौरान गोबिंद 
सिंह शौचालय में चला गया। काफी 
देर तक बाहर नहीं आने पर पुलिस 
ने दरवाजा खोला तो वह गंभीर रूप 

से झुलसा हुआ मिला। उसकी मौत 
हो चुकी थी। घटना के बाद वरिष्ठ 
पुलिस अधिकारी मौके पर पहुंचे 
और ड्यूटी मजिस्ट्रेट की मौजूदगी में 
कानूनी कार्रवाई कराई गई। 
  मृतक की शिकायत के आधार पर 
पुलिस ने चरणदास, मक्खन सिंह, 
जुगराज सिंह उर्फ जिमी और इंदरप्रीत 
सिंह उर्फ ईशू के खिलाफ आत्महत्या 
के लिए उकसाने समेत विभिन्न धाराओं 
में मामला दर्ज कर चारों आरोपियों को 
गिरफ्तार कर लिया। डीएसपी विनोद 
कुमार ने बताया कि चारों आरोपियों 
को गिरफ्तार कर लिया है।

सवा लाख श्री हनुमान चालीसा पाठ का संकल्प बना सनातन जागरण का महाअभियान

सभी दुखों का निवारण श्री हनुमान चालीसा पाठ: अमन, ऋषि, अनुज
श्रद्धा

लक्की भट्टी | लुधियाना  
 समर न्यूज 

सिद्ध पीठ महाबली संकटमोचन 
श्री हनुमान मंदिर, जोशी नगर 
धाम, शंकराचार्य नगर में साप्ताहिक 
श्रृंखलाबद्ध 1357वां हवन यज्ञ 
मंदिर के प्रधान अमन जैन, चेयरमैन 
ऋषि जैन एवं उपप्रधान अनुज 
मदान की अध्यक्षता में श्रद्धा, भक्ति 
एवं उत्साह के साथ संपन्न हुआ। 
  प्रातःकाल आयोजित हवन यज्ञ में 
यजमान परिवार सहित बड़ी संख्या में 
श्रद्धालुओं ने आहुति अर्पित कर धर्म 
लाभ प्राप्त किया। मंदिर के आचार्य 
देवी दयाल जी, आचार्य राम जी, 
आचार्य विश्राम जी, आचार्य संजय 
जी, आचार्य सुरेश जी एवं आचार्य 
नारायण जी ने वैदिक मंत्रोच्चार एवं 
पूर्ण विधि-विधान के साथ हवन 

यज्ञ संपन्न करवाया। इस अवसर पर 
प्रधान अमन जैन, चेयरमैन ऋषि 
जैन एवं उपप्रधान अनुज मदान ने 
बताया कि सनातन धर्म के प्रचार-
प्रसार एवं जन-जन में श्री हनुमान 
जी के प्रति अटूट श्रद्धा जागृत 
करने के उद्देश्य से सोशल मीडिया 
एवं मंदिर परिसर के माध्यम से 
श्रृंखलाबद्ध सवा लाख श्री हनुमान 
चालीसा पाठ का संकल्प लिया गया 
है। उन्होंने कहा कि यह अभियान 

श्रद्धालुओं को भक्ति, संस्कार और 
सनातन संस्कृति से जोड़ने का एक 
सतत प्रयास है। उपप्रधान अनुज 
मदान ने बताया कि प्रत्येक मंगलवार 
हवन यज्ञ के दौरान श्रद्धालुओं 
को इस संकल्प की जानकारी 
विस्तारपूर्वक दी जाती है। उन्होंने 
कहा कि सोशल मीडिया के माध्यम 
से भक्तों द्वारा किए जा रहे प्रत्येक श्री 
हनुमान चालीसा पाठ का पूरा रिकॉर्ड 
सुरक्षित रखा जा रहा है। सवा लाख 

पाठ पूर्ण होने पर सभी श्रद्धालुओं के 
नामों की सूची श्रृंखलाबद्ध हवन यज्ञ 
में श्री बालाजी महाराज के श्रीचरणों 
में समर्पित की जाएगी। उन्होंने कहा 
कि श्री बालाजी के प्रति भक्ति का 
यह पावन अभियान भविष्य में भी 
निरंतर जारी रहेगा। हवन यज्ञ के 
दौरान जय माता क्लब एवं माता 
चिंतपूर्णी ट्रस्ट के करण नागपाल 
एवं सोनू अरोड़ा मुख्य रूप से दिव्य 
दरबार में नतमस्तक हुए। 
  उन्होंने माता चिंतपूर्णी के पावन 
मेलों के अवसर पर आयोजित किए 
जाने वाले वार्षिक भंडारे एवं विशाल 
जागरण का निमंत्रण मंदिर प्रबंधन 
को श्रद्धापूर्वक भेंट किया। हवन यज्ञ 
के उपरांत सभी श्रद्धालुओं ने श्री 
हनुमान जी की आरती में भाग लिया 
तथा प्रसाद ग्रहण कर धर्म लाभ  
प्राप्त किया।

गुजरात से मंगवाया था घी, सैंपल जांच के लिए लैब भेजे

दीप नगर में खाद्य सुरक्षा विभाग की 
दबिश, तीन हजार लीटर देसी घी जब्त
 समर एक्सलूसिव

अशवनी पाहवा | लुधियाना   
समर न्यूज 

खाद्य सुरक्षा विभाग ने मिलावटी एवं 
संदिग्ध खाद्य पदार्थों के खिलाफ 
चलाए जा रहे विशेष अभियान के तहत 
मंगलवार को सिविल लाइंस स्थित दीप 
नगर के एक गोदाम में बड़ी कार्रवाई 
करते हुए करीब 3 हजार लीटर देसी 
गाय का घी जब्त किया। 
  विभाग ने मौके से घी के नमूने लेकर 
उन्हें जांच के लिए सरकारी मान्यता 
प्राप्त प्रयोगशाला भेज दिया है। अब 
प्रयोगशाला की रिपोर्ट के आधार पर 
आगे की कानूनी कार्रवाई की जाएगी। 
जिला स्वास्थ्य अधिकारी डॉ. आशीष 
चावला ने बताया कि लोगों तक सुरक्षित 
और गुणवत्तापूर्ण खाद्य पदार्थ पहुंचाना 
विभाग की प्राथमिकता है। 
   जिले में लगातार निरीक्षण और 
छापेमारी अभियान चलाया जा रहा है। 
गुप्त सूचना के आधार पर दीप नगर स्थित 
गोदाम की जांच की गई, जहां बड़ी मात्रा 
में देसी गाय का घी रखा हुआ मिला। 
प्रारंभिक जांच में सामने आया कि 
यह घी गुजरात से मंगवाया गया था। 
विभागीय अधिकारियों के अनुसार 
इसकी खरीद लगभग 400 रुपये प्रति 
लीटर की गई थी, जबकि पैकेजिंग पर 

700 रुपये प्रति लीटर की अधिकतम 
खुदरा कीमत (एमआरपी) अंकित है। 
फिलहाल विभाग यह भी जांच कर रहा 
है कि घी की खरीद-बिक्री से संबंधित 
सभी दस्तावेज, परिवहन रिकॉर्ड, 
बिल, लेबलिंग और अन्य आवश्यक 
कागजात नियमों के अनुरूप हैं या नहीं।
  डॉ. चावला ने बताया कि खाद्य 
सुरक्षा एवं मानक अधिनियम-2006 
(एफएसएसएआई) के तहत 
प्रत्येक खाद्य कारोबारी के लिए वैध 
एफएसएसएआई लाइसेंस, स्वच्छता 
मानकों का पालन, सही लेबलिंग और 
खरीद-बिक्री का पूरा रिकॉर्ड रखना 
अनिवार्य है। उन्होंने कहा कि किसी भी 
खाद्य पदार्थ को मिलावटी या मानकों 
के अनुरूप न होने का अंतिम निर्णय 
केवल प्रयोगशाला की वैज्ञानिक जांच 
रिपोर्ट के आधार पर ही लिया जाता है। 

उन्होंने स्पष्ट किया कि यदि जांच 
रिपोर्ट में घी खाद्य सुरक्षा मानकों पर 
खरा नहीं उतरता या किसी प्रकार की 
मिलावट अथवा नियमों के उल्लंघन 
की पुष्टि होती है, तो संबंधित कारोबारी 
के खिलाफ खाद्य सुरक्षा एवं मानक 
अधिनियम के तहत सख्त कानूनी 
कार्रवाई की जाएगी।
  जिला स्वास्थ्य अधिकारी ने लोगों 
से भी अपील की कि वे केवल 
विश्वसनीय दुकानों से ही खाद्य 
सामग्री खरीदें और पैक्ड उत्पाद लेते 
समय उसकी लेबलिंग, निर्माण तिथि, 
एक्सपायरी डेट तथा एफएसएसएआई 
लाइसेंस नंबर अवश्य जांचें। जिले में 
मिलावटी और घटिया गुणवत्ता वाले 
खाद्य पदार्थों के खिलाफ विभाग का 
विशेष अभियान आगे भी लगातार 
जारी रहेगा।

पकड़े गए देसी घी को चेक करते डॉ. आशीष चावला व अन्य।

सौरव अरोड़ा/लुधियाना | समर न्यूज| मंगलवार सुबह आरती चौक से फिरोजपुर रोड की ओर जा 
रही एक तेज रफ्तार स्विफ्ट कार भीषण हादसे का शिकार हो गई। प्रत्यक्षदर्शियों के अनुसार कार 
पहले सड़क की रेलिंग से टकराई, फिर करीब 14 फीट तक उछलकर एक पिलर से जा भिड़ी और 
सड़क की दुसरी ओर रेलिंग पर गिरी। हादसा इतना भयावह था कि कार बुरी तरह क्षतिग्रस्त हो गई। 
राहत की बात यह रही कि चालक को गंभीर चोटें नहीं आईं और वह सुरक्षित बच गया। घटना की 
सूचना मिलते ही पुलिस मौके पर पहुंची और हादसे के कारणों की जांच शुरू कर दी।

आरती चौक से आती गाड़ी रेलिंग से टकराई, 14 फीट तक उछलकर नीचे गिरी

फाेटो : हरजीत सिंह काका
दोनों ओर टूटी रेलिंग

रेलिंग से टकराकर 30 फीट करीब दूर गिरी कार

सुनील शिंगार | लुधियाना   
समर न्यूज 

लुधियाना रेलवे स्टेशन का 
पार्सल विभाग प्राइवेट एजेंट से 
पूरी तरह से घिरा हुआ है। जोकि 
इतना बड़ा नेटवर्क है कि भोले 
भाले लोगों को अपने जाल में 
फंसाने के बाद उनसे बुकिंग के 
नाम पर अवैध वसूली करते हैं। यह 
सारा गोरखधंधा रेलवे अधिकारियों 
की नाक तले होने की बात भी मानी 
जा रही है। क्योंकि पार्सल विभाग के 
बाहर ही एजेंट सतर्क रहते हैं और 
वहां पर आने जाने वाले हर व्यक्ति 
पर उनकी निगाह रहती हैं। हालांकि 
रेलवे अधिकारी इस मामले में पल्ला 
झाड़ते नजर आते हैं। लेकिन दूसरी 
तरफ प्राइवेट एजेंटों द्वारा की जा रही 
अवैध वसूली के मामले जीआरपी 
तक पहुंचे हैं। इस मामले में जीआरपी 
अधिकारियों का कहना है कि ऐसी 
शिकायतें बीते दिनों उनके ध्यान अर्थ 
आई हैं जिनकी जांच चल रही है।

एजेंटों के साए में चल रहा पार्सल 
विभाग, जीआरपी कसगेी शिकंजा  

समर एक्सप्रेस की खास रिपोर्ट लुधियाना रेलवे स्टेशन पर प्राइवेट एजेंटों का राज...

इन प्राइवेट एजेंटों की एक खासियत रहती ह ैकि पार्सल 
में आए किसी बड़े व्यक्ति या फिर अच्छे सटू बटू पहने 
व्यक्ति को टारगेट नहीं करत।े इन लोगों के टारगेट 
पर रहते हैं दिहाड़ीदार मजदूर लोग। क्योंकि ऐस ेलोग 
शिकायत करने से भी गरुेज करते हैं और न ही इन लोगों 
को शिकायत करने की परूी प्रक्रिया का पता रहता है। ऐसे 
लोगों में स ेअगर कोई शिकायत कर भी दे तो जरूरत 
पड़न ेपर इन लोगों को बातों में फंसा कर एजेंट उसके पैसे 
वापस कर मामला शातं करवा लेत ेहैं। 

प्राइवटे एजेंट आम लोगों से पार्सल के नाम पर खबू पसै ेऐंठ रह ेहैं। जसै ेकि गाजीपरु निवासी रूप चंद, सीतामढ़ी के रूपशे पटेल, मजुफ्फरपरु के राजन राय और समस्तीपरु के अमित सहित  
कई लोगों न ेदावा किया कि उनसे रलेव ेरसीद में दर्ज शलु्क से दोगनुी-तिगनुी राशि वसलूी गई। जिनके पछून ेपर एजेंटों ने कथित तौर पर कहा कि “अदंर भी खर च्ा दनेा पड़ता ह।ै”

हमारे पास करीब एक हफ्ता पहले कुछ लोगों ने शिकायत की है कि पार्सल के बाहर एजेंट बाइक पार्सल करवाने 
के नाम पर ओवर चार्ज कर रहे हैं। हमने उनकी लिखित शिकायत ली है और इस मामले की गहनता से जांच की जा 
रही है। इस मामले में किसी भी व्यक्ति की मिलीभगत सामने आई तो उसे पर सख्त कानूनी कार्रवाई की जाएगी।  
       			    	        -जतिंदर सिंह, एसएचओ, जीआरपी लुधियाना

मोटरसाइकिल पार्सल करन ेके नाम पर एजेंटों ने जिन भी 
लोगों से ओवरचार्ज किया उन सब न ेएक ही बात बताई 
है कि एजेंट उनको मोटरसाइकिल लोडिग-अनलोडिग 
करन ेऔर अदंर सेटिंग का वास्ता दकेर ही पैसे लेत ेहैं। 
नियमों की बात करें तो मोटरसाइकिल बकु करने के समय 
जो भी सरकारी रसीद बनाई जाती है उसमें मोटरसाइकिल 
के बकु करने से लेकर उसको गतंव्य स्टेशन तक पहंुचाने 
के सभी चार्ज उसी में शामिल रहत ेहैं। फिर रेलवे विभाग 
के बाहर इन लोगों को वहा ंबैठे बाब ूतवज्जो क्यों देत ेहैं।  

 ऐसे चलता है प्राइवेट एजेंटों का गोरखधंधा  

 छोटी बुकिंग में रखते है नजर   सेटिंग का वास्ता दे लेते हैं ओवरचार्ज 

यह एजेंट सबुह ही पार्सल विभाग के बाहर आकर खड़े हो जात ेहैं और परूा दिन वहीं पर घमूत ेरहते हैं। ऐस ेमें अगर रेलवे के पार्सल 
में कोई व्यक्ति मोटरसाइकिल बकु करवान ेको पहुचंता है तो उसपर इन एजेंटों की परूी निगाह रहती ह।ै मोटरसाइकिल बुक करवाने 

के लिए वहा ंपर परशेान हो चकेु लोगों को वह घेरत ेहैं। उनको अपनी बातों में फंसाकर उन्हें विश्वास दिलाते हैं कि 
उनकी अदंर परूी सेटिंग ह।ै जब वह व्यक्ति एजेंट की बातों में आ जाता ह ैतो फिर शरुू होता ह ैपसैों का खेल। जिस 
बाइक को दसूरे राज्य में भेजन ेके लिए करीब 1500 रुपए सरकारी फीस लगती हैं, उसी ग्राहक से एजेंट 3500 से 
4500 रुपए तक वसलू लेत ेहैं। सरकारी रसीद के पैसे तो विभाग में जमा हो जात ेहैं, जिसकी रसीद भी ग्राहक को 
दी जाती ह।ै लेकिन ऊपर के पसै ेकिन-किन लोगों को बाटें जाते हैं यह जाचं का विषय है।  


